Ikaduwa
Sulat I Pablo Tun Ta Mga Taga
Corinto

Una Basan

Ni g6 to ikaduwa sulat i Pablo tun ta mga 4gpampamaké tun ta lunsud ka
Corinto. T6 igsulat din ni, igpriso sikandin tun ta Macedonia. Mga sabbad &mmé
to iglabé tikud tun ta una kasulat din kandan.

Igsulat i Pablo t6 una sulat din tun ta mga taga Corinto su agad duwén sabbad
manubtl tun kandan na iglumu ka madat, asal 4&nda sapadi katé duma mga
agpampamaké. Igsulat din na kailangan disiplinan dan t6 iglumu ka madat.
Pangnga ka kapapid din katd sulat, itanaan sikandin su &nda s6ddér din ka
igtuman dan t6 igsulat din kandan 6 agé is6ké dan. Purisu igpasadun din si Tito
tun ta Corinto ébo kaséddéran din ka 4ndin t6 itamanan. T6 iguli si Tito, igulit
din ki Pablo na igtuman dan t6 igsulat din. Asal duwan pagsik igbuyas kandin,
su igkagi dan na &4nna sikandin 4gsuguénnén i Jesu-Cristo.

Purisu igsulat puman si Pablo tun kandan, asta ni gé to igsulat din. Nit sulat,
iggamit din t6 kagi “sikami” asta t6 kagi “sikiyu.” T6 kagi “sikiyu,” t6 g6 t6 mga
taga Corinto na igsulatan din. T6 kagi “sikami,” to g6 si Pablo, si Timoteo, asta si
Tito na mga kadumaan i Pablo.

Igsulat si Pablo tingéd katd mga inékitan din ébd kaséddéran dan na
4gsugudnndn i Jesu-Cristo sikandin. Igsulat din tingéd kat6 katiis din katé mga
kérrayat asta katé mga kahirapan éb6é tumanén din t6 kakalyag ka Manama.
Igsulat din na dakal g6 t6 ginawa din katé mga d4gpampamaké tun ta Corinto.
Duwdn pagsik duma mga kabannalan na igtinurti din kandan ukit kani sulat din.

Si Tito asta t6 mga kadumaan din t6 igpid kani sulat i Pablo tun ta Corinto.

1Sakan si Pablo na inému apostoles i Jesu-Cristo tingéd katd

kakalyag ka Manama. Sakan asta t6 kataladi ta na si Timoteo
agpangumusta dkniyu na mga agpamaké kat6 Manama tun ta lunsud
ka Corinto asta kat6 langun ka duma mga sakup ka Manama tun ta

kaluwagan ka probinsya ka Grecia.® 2Moéla pa ka matanggap yu t6 tabang
asta t6 kasunayan tikud tun ta Manama na Amma ta asta tikud tun ta
Aglangngagén na si Jesu-Cristo.

3Durungan ta g6 td Manama na Amma kat6 Aglangngagan ta na si
Jesu-Cristo. Sikandin t6 Amma na médu-édu 4knita, asta t6 agtikudan
ka langun ka kabakkarran. 4 Agad dndin t6 kahirapan dé, 4gpabadkkarran
ké ka Manama ébo ukit katdé kapabdkkar din dknami, makapabakkar ké
pagsik katé duma mga agkahirapan. 5Su agad marapung t6 karasayan dé
su igpasabbad ki tun ki Cristo, asal ukit kandin marapung gé pagsik to
mga kabakkarran na tanggapan dé. 6 Atin ka dgkahirapan ké, matuman
ké pabakkarran ka Manama asta tdbbusan ké. Ukit kato kapabakkar ka
Manama aknami, pabakkarran ké ikandin ébd makatiis k6 katdé mga
kahirapan na iring katdé mga agtiisan dé. 7Purisu masarig t6 gimanan
dé para dkniyu, su iséddéran dé na atin ka kahirapan ké iring aknami,
pabédkkarran ko6 pagsik katé Manama iring dknami.

8Na, mga kataladi, kakalyag dé na makaséddér ko tingdd kato
kahirapan na indkitan dé tun ta probinsya ka Asia. Tuu g6 dakal to6
kahirapan na indékitan dé, iring na di kéd g6 makatiis, asta kéman dé ka
maté kéd. 9Kéman dé ka t6 dan g6 t6 dgtamanan dé. Asal inému ni ébo
di ké sumarig katoé aknami sarili, asal ébé sumarig ké katé6 Manama na
makanté puman kat6é mga inaté. 10Igpaluwa ké g6 ikandin tikud tun ta
kadattan ka kamatayan, asta iséddéran dé na paluwaan ké gé ikandin.
Sikandin dad g6 t6 4gsarigan dé na manayun paluwa dknami éb6 manté
ké pa. 11 Madigar ka tabangan ké ikiyu ukit kat6é kadasal yu para dknami
éb6 marapung t6 mga makapasalamat ka Manama tingéd katdé mga
tabang na matanggap dé tikud kandin ukit ka kadasal katé marapung
manubit.

Igpalin i Pablo t6 plano din

12Ni g6 t6 padadurungan dé su iséddéran dé na matullid asta bannal
tun ta saruwan ka Manama t6 langun ka dglumun dé. Ituman ni 4nna
ukit katé aknami kakatigan asal ukit katé ginawa ka Manama aknami.
Matullid g6 t6 4gkémun dé tun ta langun manubi, asta tuu pa gé tun
adkniyu. 13-14Igsulat dé dad t6 mabasa yu asta t6 kagpattan yu. Agad
duwén p6 gb na di yu tuu dgkagpattan aknganni, asal kakalyag ku na
dumunggii t6 4116 na kagpattan yu gé ébd ka dumunggt t6 Aglangngagan
na si Jesus, kadayawan ko6 tingéd dknami, iring katd dayé dé tingéd
akniyu.

15Na, su isédddéran ku na makagpat ké langun, kakalyag ku pad
déangngan na makaduwa a madun tun dkniyu éb6 makatabangnga

a 1:1 Grecia, 6 Acaya.

adkniyu. 16 Kakalyag ku pad na maddingnga pa diyan dkniyu ka madunna
tun ta Macedonia, asta maddingnga puman diyan dkniyu ka luménédda
tikud tun ta Macedonia éb6 makatabang k6 kanak ka madunna tun
ta Judea. 17T6 g6 pad t6 plano ku. Asal su 4nda a ikatuman, yaké
dgpanamdam na di dgkasarigan t6 kagi ku. T6 kanak plano, 4&nna
iring katd duma mga manubii nit banuwa na agkagi “06,” asal t6
kanné kébadan “Di.” 18 Agkasarigan t6 Manama, asta dgkasarigan to
igkagi dé dkniyu, su di ké g6 dgduwa-duwa. 19Sikami si Silas asta si
Timoteo t0 igulit-ulit &kniyu tingéd katd Bata ka Manama na si Jesu-
Cristo, asta dgkasarigan t6 kagi din, su di g6 sikandin 4gduwa-duwa.
20 Ukit ki Cristo 4gkatuman t6 langun tand6é ka Manama. Purisu
makakagi ké na agkasarigan g6 t6 Manama, asta ukit kani madurung
sikandin. 21 Manama g6 t6 agtabang dknami asta dkniyu ébo masarig t6
kapasédbbad ta tun ki Cristo. Igsalin ki ikandin 22asta igpas6ddér din na
sikita t6 kandin mga sakup ukit kat6é Ugis Espiritu na igp6dddé din tun ta
pusung ta ébd kaséddoéran ta na matuman té langun tandé din dknita.
23Na, ikas6ddér t6 Manama na bannal ni dgkagin ku. Anda a sadun
diyan dkniyu tun ta Corinto su kakalyag ku na di ku sikiyu supakan. 24Di
ké agpirit akniyu tingdéd kat6é kapamaké yu, su masarig gé. Asal kakalyag
dé na tumabang ké dkniyu ébo kadayawan ké.
1Purisu kakalyag ku na atin ka kabdggayan k6 puman ka ranu,
diyad baling madun diyan dkniyu. 2Su atin ka maranu ké ukit
katd kasapad ku ka madat linumuwan yu, iring na 4nda dan gé palang
makabéaggé ka dayo6 kanak! 3T6 gé t6 gunayan na iguna a igsulat dkniyu
ébo tullidédn yu t6 linumuwan yu. Purisu ka madunna diyan akniyu, diya
kabaggayan ka ranu katd mga makadayé pad kanak. Su iséddéran ku
na atin ka kadayawanna ting6d akniyu, kadayawan ké gé pagsik. 4To
igsulatta dkniyu dangngan, anda dayé ku, su iranuwa goé asta igsaggéwa.
Anna kakalyag ku na kabaggayan ké ka ranu, asal kakalyag ku dad na
kaséddéran yu na dgginawaan ku go sikiyu.

Pasinsiyayi yu t6 ikasala

5Na, ting6d katé manubu diyan dkniyu na ikasala dangngan, diya
pasobra katé kabannalan ka kumagiya na d&nna dad sakan t6 igbaggayan
din ka ranu asal sikiyu pagsik langun. 6 Igpasabbadé t6 karapungan yu
na igruud kandin, asal ndngnga dan t6 supak tingéd katd iglumu din.
7Purisu pasinsiyayi yud sikandin asta pabakkar yu ébo di mapid kato
tuu ranu. 8 Purisu kakalyag ku na pas6ddér ké na duwéan pa ginawa yu
kandin. 9Ni g6 t6 gunayan na igsulatta dkniyu dangngan éb6 kaséddéran
ku ka dgkasarigan ké na tumuman kat6 langun na igtalan ku akniyu.
10 Atin ka pasinsiyaan yu t6 ikasala, pasinsiyaan ku pagsik sikandin.
Su agad andin t6 sala din, igpasinsiyaan kud sikandin tun ta saruwan i

Cristo ébd katabangan ké. 11 Nangnga ka masinsiya ki kandin ébo di ki
mapid i Maibuyan, su iséddéran ta na madat gé t6 mga kapokit din.

To tana i Pablo tun ta Troas

12Na, t0 igdunggu a tun ta Troas ébd mulit-ulitta katé6 Madigar
Gulitan tingéd ki Cristo, igkita ku na tapé igtagana kato Aglangngagan
t6 mga pusung dan éboé maminag dan kanak. 13 Asal 4&nda a ikaténnok
su anda pa dunggu si Tito na kataladi ku. Purisu igtananan ku t6 mga
agpampamaké diyan ta Troas asta igpanayunna tun ta Macedonia.

Pamammut i Cristo

14Pasalamat ki kat6 Manama! Su tingéd kat6 kapasakup dé ki Cristo,
Manama t6 4gpid dknami tun ta kapanaluwan. Ukit 4knami matalap t6
Madigar Gulitan tingéd ki Cristo iring na pamammut na dgkangadaggan
tun ta agad 4nda banuwa. 15Su td dgtalapan dé tingéd ki Cristo t6
iring na pamammut na 4ggébbdn tun ta saruwan ka Manama, asta
adgkangadaggan katé mga agpampamaké na agtdbbusédn asta katdé mga
di 4gpamaké na dgdungguan ka supak. 16 Tun ta mga di agpamaké, to
kabannalan na dgtalapan dé iring na mawl na makamaté. Asal tun ta
mga dgpampamaké, t6 kabannalan na agtalapan dé iring na pamammut
na makanté.

Atin ka di ki tabangan ka Manama, anda palang makému kani! 17Anna
ké iring kat6 marapung manubl na dgpanalapi dad ukit kat6 kolit-
olit dan kat6 kagi ka Manama. Asal su igpapid ké kat6 Manama asta
igpasdbbad ké tun ki Cristo, bannal t6 kélit-6lit dé katd kagi ka Manama,
su agkaséddoéran ka Manama t6 langun na agtinuruan dé.

Mantu kapoékit ka kapadani ta tun ta Manama

1Yaké dgpandmdam na d4gdurungén déd puman to sarili dé. Anna

ké iring katé duma mga taratinurti na dgkailangan pa ka mga sulat
na 4gpaséddér tingéd kandan ébd tanggapan yu. Anna ké iring katé mga
dgpamuyu dkniyu ka sulat na 4gpaséddér tingdéd kandan ébd tanggapan
dan katé6 mga manubii tun ta duma mga banuwa. 2Anda ké kailangan
ka sulat na 4gpas6ddér, su sikiyu gé té6 dgpaséddér tingdéd dknami, su
iring na sikiyu t6 igsulat tun ta pusung dé na 4gkitanan asta 4gkabasa
katd langun. 3Matayy6 na sikiyu td iring na sulat i Cristo na igpapid ukit
aknami. Anna tinta na pagsulat 6 malumpipi mga batu na agsulatanan to
iggamit din, asal iring na igsulat din tun ta pusung ka mga manubu ukit
katd Ugis Espiritu ka manté Manama.

4Is6dddran dé na bannal ni su dgsarig ké katé Manama tingéd katd

iglumu i Cristo. 5Atin ka sikami dad, di ké makému kani lumu ni, asal
makému ké su dgtabangan ké katdé Manama. 6 Manama t6 agtabang

dknami éb6 makému ké makdlit-6lit tingéd katé mantu kapokit na igimu
din éb6 tanggapan ki ikandin, 4nna ukit katé6 mga sugl na igsulat,
asal ukit kato Ugis Espiritu, su t6 mga sugl dgsippang tun ta supak
ka kamatayan, asal t6 Ugis Espiritu 4gbaggé kat6 kantayan na 4nda
dgtamanan.

7To igbdggé ka Manama t6 mga sugl na igsulat din tun ta mga batu
na agsulatanan, ikita t6 sélladn ka Manama tun ta battuk i Moises. Agad
agkatagitu 4gkanda to sélladn ka battuk din, asal di pakasallag t6 mga
rubbad i Israel su dgkasirang dan. Purisu agad agsélla t6 kabaggé ka
Manama katoé mga sugu na agsippang dad tun ta kamatayan, 8asal tuu
pa agsélla td kabaggé ka Manama kat6 Ugis Espiritu tun ta mga manubii.
9 Agad agsélla to tapé kapokit na agsippang dad tun ta supak, asal tuu pa
g6 agsélla t6 mantu kapdkit na agtanggapan ki katé Manama na ndngnga
tun ta saruwan din. 10T6 kabdnnalan, t6 kasélla ka mga sugli sayyan
iring na 4nda dan g6 ka tandingan kato kasélla kani mantu kapokit. 11Su
agad duwén kasélla kato tapé kapokit na igbullasan dan, asal tuu pa gé
agsélla t6 mantu kapodkit na agsippang tun ta &nda dgtamanan.

12Pyrisu su tuu g6 madigar ni gimanan dé, &nda maddang dé ka kolit-
6lit dé katd kagi ka Manama. 13 Anna ké iring ki Moises na igtambun
katd battuk din ébo di agkitanan katdé mga rubbad i Israel t6 kandaan
katd séllaan tun ta battuk din. 14 Asal d&nda ni kagpatti katé6 mga rubbad
i Israel su itambunan t6 pandmdam dan. Agad sippang aknganni, atin
ka dgbasan dan t0 tapé kapdkit, duwén g6 iring na pagtambun tun ta
panamdam dan ébo6 di dan kagpattan t6 kabannalan. Di g6 makangé
t6 pagtambun sippang ka mamaké dan dan ki Cristo. 15Sippang g6
dknganni atin ka 4gbasa dan katé mga sugli na igsulat i Moises,? di dan
g6 pakagpat su duwén ikatambun katé pandmdam dan. 16 Asal atin ka
mamaké t6 manubi katd Aglangngagan,® makangé té6 pagtambun. 17Na,
ni kagi na “Aglangngagan” na igsulat kannun, t6 gé t6 Ugis Espiritu. Atin
ka duwén Ugis Espiritu katé Aglangngagan tun ta manubil, duwan dan
kaluwaan din tikud tun ta katuman katd mga sugt. 18 Purisu su anda dan
ikatambun dknita, agkitanan to sélladn katé Aglangngagan tun ta battuk
ta. Su 4gpamantun ki katd Ugis Espiritu katd Aglangngagén, tuu pa
agkitanan t0 sélladn din dini dknita asta makéring ki kandin.

T6 dakal é laga na igdalam tun ta kudan

1Ting6d kato kédu ka Manama, igsalin ké ikandin ébé mulit-ulit
ké kani mantu kapokit na mému matébbus t6 mga manubui. Purisu

b 3:15 Manama t6 ighdggé katd mga sugii ki Moises, asta si Moises t6 ighaggé katé mga
sugll tun ta mga rubbad i Israel. Purisu 4gtawardn kat6 mga rubbad i Israel na mga sugu i
Moises. ¢ 3:16 Ahaan t6 Exodo 34:33-35

The Scriptures in Tagabawa of the Philippines; 1st ed. 2004; web version, © 2016, Wycliffe Bible Translators, Inc.



551 2 Corinto 4

di ké dgmalémét. 21gélléyan dé t6 mga linumuwan na makayayya asta
gallassan. Di ké dglimbung katé mga manubu, asta di dé dgpalinan
t6 kagi ka Manama tingéd ki Cristo. Iséddéran gé ka Manama na
kabannalan dad t6 gulit-ulitan dé, asta is6ddéran katé6 mga manubu
na 4gkasarigan ké. 3 Atin ka duwan di pakagpat katé Madigar Gulitan
tingéd ki Cristo na gulit-ulitdn dé, t6 g6 t60 manubli na 4gdungguan ka
supak. 4Di dan agpamaké su t6 pandmdam dan igtambunan i Maibuyan
na pangulu katé mga manubu nit banuwa. Igtambunan din ébé di dan
séllaan katé Madigéar Gulitdn. Di dan pakagpat kat6 gulit-ulitdn dé tingéd
ki Cristo na dgkakitaan ta g6 katd Manama.

5Di ké gulit-ulit tingdd kato sarili dé, asal gulit-ulit ké na si Jesu-Cristo
to Aglangngagan. Agkagin dé dad na sikami t6 mga agsuguannan din ébo
tumanan dé t6 kakalyag din na tumabang dkniyu. 6 T6 Manama na igkagi
na, “Duwdan dan kappawaan tun ta kangittingngan,”? sikandin pagsik t6
igpappawa kani pusung ta ébé makagpét ki na ni g6 t6 kappawaan din
na 4gkitanan tun ta bénnéng i Cristo.

7Agad malémét é lawa dé iring na kudén na dnda laga, asal igsarig
ka Manama dini dknami t6 Madigar Gulitan na tuu dakal é laga ébo
kaséddéran katé langun manubu na t6 bannal katulusan katé Madigar
Gulitan 4nna tikud dini 4&knami asal tikud tun ta Manama. 8 Agad marag
ké agkahirapan, asal di ké g6 dgkadalangan. Agad agkalibug ké, asal di
ké g6 4gs6do. 9 Agad girrayatan ké, asal di ké agtananan katé Manama.
Agad dgmatayan ké, asal 4gkanté ké p6. 10Inalayun agdungguan ka
kamatayan t6 mga lawa dé iring kat6é kamaté i Jesus ébd pakitanén to
kantayan i Jesus nit mga lawa dé. 11Réggun manté ké pa, inalayun dé
agbantéyan t6 mga manubu na mimmaté pad dknami tingéd ka katuman
dé katd kakalyag i Jesus. Agtiis ké kani ébo agkitanan t6 kantayan din
ukit kani lawa dé na maté. 12Purisu mému ki matayan ébo sikiyu to
makatanggap kato kantayan na &nda dgtamanan.

13Ma kat6 kagi ka Manama na igsulat, “Igpamakéya katd6 Manama.
Purisu igulitta kani.”® Ni g6 pagsik t6 4glumun dé. Gulit-ulit ké su
dgpamaké ké katé6 Manama. 14Su iséddéran dé na t6 Manama na
iganté puman kato Aglangngagan na si Jesus manté pagsik dknami su
igpasébbad ké tun ki Jesus, asta Manama t6 mid dknami duma dkniyu
tun ta saruwan din. 15Ikatiis ké katd langun kani mga kahirapan ébo
duwén agpulusan yu. Atin ka kumarapung t6 mga manubt na tumanggap
katd kédu ka Manama, kumarapung pagsik t6 mga pasalamat asta t6 mga
dumurung kandin.

16 Purisu di ké 4gs6do. Agad dgkatagiti dan dgmalémét ni mga
lawa dé, asal to espiritu dé inalayun dgmabékkéar all6-allé. 17T6 mga

d 4:6 Genesis 1:3 € 4:13 Salmo 116:10

kahirapan na agriyun dé dknganni di mabaggat asta di manayun ka
anda dgtamanan. Asal ukit kani mga kahirapan, tanggapan dé t6 tuu pa
madigar na &nda dgtamandn na igtagana ka Manama para dknami asta
di g6 katdppangngan. 18Di dé dgpanamdamman t6 mga kahirapan na
agkitandn dknganni, asal Agpandmddmman dé t6 gimanan dé na anda pa
kitayi. Su t6 mga kahirapan na agkitanan dé di 4gpanayun, asal t6 mga
kadigarran na di agkitanan dgpanayun ka anda dgtamanéan.
5 1Is6ddéran ta na iring na rdkké ni lawa ta na gédddan ta aknganni
réggun kannun ki pa ta banuwa. Asal ka maté ki asta tananan ta ni
lawa ta, iséddéran ta na duwan mantu lawa na 6dddan ta tun ta langit
sippang ka dnda dgtamanéan. Ni mantu lawa ta di imun ka manubu asal
imun ka Manama para 4knita. 2Su agad dgkahirapan ki g6 dknganni,
asal gimanan ta t0 mantu lawa na tanggapan ta tun ta langit 3ébo ka
matanggap ta ni mantu lawa, inalayun duwan géddéan ka gimukud ta.
4Ro6ggun g6ddo ki pa kani lawa ta nit banuwa, dgkahirapan ki 4nna su
kakalyag ta na maté kid, asal su kakalyag ta na baggayan ki katé6 mantu
lawa ta tun ta langit éb6 ni lawa ta na dgkar6ddég kabullasan kat6 lawa
na di g6 maté sippang ka 4nda dgtamanan. 5Manama g6 to igtagana
aknita éb6 matanggap ta ni mantu lawa, asta sikandin t6 igbaggé kat6
Ugis Espiritu dknita ébo kaséddéran ta na matuman gé na baggayan ki
ikandin.

6 Purisu inalayun agpasarigan t6 pusung ta, agad iséddéran ta na
réggun ig6ddo ki pa nit banuwa, di ki pa méddé tun ta Aglangngagan.
7Agad andin t6 4glumun ta, sumarig ki g6 katd6 Manama, agad anda
ta pa kitayi. 8 Agad duwén pad kakalyag ta na tananan tad ni lawa
ta asta m6ddo ki tun ta Aglangngagan, asal agpabakkéarran gé ni
pusung ta. 9Purisu agad kannun ki pa 6 tun ki kandin, asal kakalyag
ta na kadayawan sikandin ting6éd aknita, 10su kailangan tumubang ki
langun tun ki Cristo ébd ruudan ki ikandin. T6 tagsabbad-sédbbad &knita
tumanggap katé agpulusan tingéd katé linumuwan ta nit banuwa, agad
madigar 6 madat.

Igpasabbad ki ka Manama tun kandin ukit ki Cristo

11Na, su iséddéran dé na kailangan respetowan ta té Aglangngagan na
agtubangan ta, gaggar-dggar ké na mapid t6 mga manubu éb6 mamaké
dan kandin. Iséddéran katé Manama t6 dknami kamanubuan, asta
kakalyag dé pagsik na kaséddéran yu ni. 12Anda dé puman durungi
t6 dknami sarili, asal kakalyag dé dad na baggayan ké katé gunayan
ébo pabantugén ké ikiyu, asta ébd makataba k6 katé mga manubu na
adgpadadurung dad tingéd katdé kandan mga linumuwan na agkitanan,
asta &nna matullid t6 pusung dan tun ta saruwan ka Manama. 13 Atin ka
panamdam yu na agkangulag ké tingdd kato kasulat ku kani, taban ku gé

ni tun ta saruwan ka Manama. Atin ka nangnga t6 dknami pandmdam,
katabangan ké. 14 Agad 4ndin t6 4glumun dé, dgpiddan ké katd ginawa

i Cristo. Su igbdnnal ké na inaté si Cristo para kat6 langun manubtj,
igbdnnal ké na inaté kid langun duma kandin.f 15Inaté si Cristo para katd
langun éb6 t6 mga manubli na dgtanggap katé mantu kantayan din, &nna
kandan sarili kakalyag t6 tumanan dan, asal tumanan dan t6 kakalyag i
Cristo na inaté asta inanté puman para kandan.

16 Purisu aknganni diya sumallag kat6 duma mga manubt ukit kat6
pandmdam dad ka mga manubti. Dangngan igsalladgga ki Cristo ukit katd
panamdam dad ka manubt, asal ipalin déan g6 t6 pandmdam ku ting6d
kandin. 17Purisu t6 manubtl na igpasakup ki Cristo, mantu dén sikandin.
T6 dgkémun din dknganni 4nna déan iring kat6 tapé, su to tapé agkémun
din ibullasan dén katdé mantu agkémun. 18 Tikud g6 tun ta Manama
t6 mantu 4gkémun ta. Sikandin t6 igpasabbad dknita tun kandin ukit
kat6 iglumu i Cristo, asta igpapid ké ikandin na mulit-ulit na mému dan
pasabbad t6 mga manubu tun kandin. 19Ni g6 t6 gulit-ulitdn dé na duwan
kapokit na igimu ka Manama ukit ki Cristo ébd pasabbadan din t6 mga
manubtll tun kandin asta pasinsiyaan din dan t6 mga sala dan. Ni gé to
madigar gulitdn na igbdggé din dknami ébo talapan dé tun ta duma mga
manubit.

20Purisu igpapid ké ébd mulit-ulit ké para ki Cristo. Iring na 4dgkagi t6
Manama akniyu ukit 4&knami. Purisu gulit-ulit ké kat6 kagi i Cristo na
agpédu-édu akniyu, “Pasdbbad kdd tun ta Manama.” 21 Agad anda palang
sala i Cristo, asal sikandin g6 t6 igpasupakan ka Manama ting6d katd
mga sala ta ébo ukit ki Cristo, tanggapén ki ka Manama na ndngnga tun
ta saruwan din.

6 1Su sikami t6 mga dgsuguannan katé Manama, 4gpédu-édu ké gb
dkniyu na yaké dagpandmdam na dnda adgpulusan katd dakal ginawa
ka Manama na igtanggap yu tikud tun kandin. 2Su ma kat6 kagi ka
Manama na igsulat,
“T6 igdunggu déan t6 nangnga timpo na igsalin ku, igpaminag ku goé
sikuna.
T6 igdunggt dan t6 ndngnga all6 na tabbusan ka, igtabangan ku
g6 sikuna.”®
Purisu paminag ko6 kanak! Ikatagana dan gé t6 Manama tumabang
akniyu! Ni g6 t6 nangnga timpo ébd tabbusan k6 ka Manamal!

3Kakalyag dé na di g6 dgkasawé t6 mga dglumun dé agé duwan

manubli na di mamaké. 4Asal su mga agsuguannan ké ka Manama,

f£5:14 Inaté ki duma kandin su iring na inaté t6 tapé 4gkémun asta 4glumun ta na di
madigér tun ta saruwan ka Manama, su atin ka maté t6 manubt, di ddn dglumu kat6 tapé
dglumun din. 8 6:2 Isaias 49:8

agpakita ké na madigar g6 t6 langun aglumun dé. Agad marapung t6 mga
kahirapan na indkitan dé, agtiis ké g6. 5Ilagpas ké, ipriso ké, asta isamuk
ké. Duwén timpo na tuu ké iballé asta ipuld ké tingdd katd kalumu dé,
asta 4nda 4dgkakan dé. 6 Agpaséddéran dé na mga agsuguannan ké ka
Manama su dnda sala na dglumun dé, igbdggayan ké ka kagpattan,
mallayat é ginawa dé, médu-édu ké, dini &knami t6 Ugis Espiritu, asta
béannal ké dgginawa katdé mga unawa dé. 7Kabannalan dad t6 gulit-ulitdn
dé. Duwan katulusan ka Manama dini aknami. T6 katanggap ka Manama
dknami na nangnga tun ta saruwan din iring na laniban asta kalasag
dé ébo manalu ké katdé mga usig dé. 8 Duwan agpabantug dknami,
duwén agpayayya dknami, duwan dgkagi ka madat dknami, asal duwén
4dgdurung dknami. Duwén agkagi na bulalén ké, asal bannal g6 t6 gulit-
ulitdn dé. 9Agad duwan na di agrespeto aknami, asal dgkilalan ké kato
langun. Agad inalayun ké dgmatayan, asal manté ké p6. Agad dgsupakan
ké, asal &nda ké pa matayi. 10 Agad duwan ranu katd pusung dé, asal
inalayun duwén day6 dé. Agad dgkayu-ayuan ké, asal marapung t6 mga
manubl na 4gbaggayan dé ka kadigarran tikud tun ta Manama. Agad
anda palang kaduwénnan dé, asal anda ké kakulangi.

11Mga taga Corinto, 4&nda palang igbulun dé dkniyu, su dakal gé t6
ginawa dé akniyu. 12 Atin ka duwan kassaan katd ginawa ta, 4&nna su
délak to ginawa dé dkniyu, asal sikiyu t6 duwan délak ginawa dknami.
131gkagiya &dkniyu iring na kanak mga gabata. Ginawayi ké iring kat6
kaginawa dé akniyu.

Sikita t6 templo na géddéan katé Manama

14Yako agpasabbad tun ta mga di dgpamaké, su di mému ka
adgpadumaé t6 manubu na igtanggap ka Manama na nangnga tun ta
saruwan din asta t6 masala-sala! Di dgpatdkkéassé t6 kappawaan asta
t6 kangittdngngan. 15Di 4gpanunugé si Cristo asta si Maibuyan. Purisu
di pagsik 4gpasabbadé t6 dgpamaké asta t6 di agpamaké. 16 Di mému
ka duwén mga 4gmanaman tun ta templo ka Manama. T6 langun ta na
dgpampamaké, sikita g6 t6 templo na géddbéan ka manté Manama! Su
igkagi t6 Manama sayyan,
“M6ddo a duma kani mga manubi,
asta dumuma a kandan.
Sakan t6 Manama dan,
asta sikandan t6 kanak mga manubt.”*
17 “Twa ko tikud tun ta mga di dgpamaké kanak.
Liliyi yu sikandan.
Yako gilabut katé agad andin maripa,

h 6:16 Levitico 26:12; Ezequias 37:27

Asta tanggapan ku sikiyu, ma kat6é Aglangngagan.”
18 “Mémuwa na Amma yu,
asta mému k6 na mga gabata ku.

T6 g6 to igkagi katé Aglangngagan na matulus.”
7 1Sikiyu na mga dgginawaan dé, t6 g6 t6 mga tandd ka Manama

dknita. Purisu kailangan palinis ki kat6 langun na agparipa katd
adknita pandmdam asta linumuwan. Kailangan dnda palang sala ta su
agrespeto ké katé Manama.

To6 dayé i Pablo

2Na, ginawayi ké ikiyu. Anda palang tun dkniyu na iglumuwan
dé ka madat. Anda palang na igtadin dé. Anda palang tun akniyu na
iglimbungan dé. 3Anda a kagi kani ébo ruudan ku sikiyu. Asal iring katd
igkagi ku dangngan, dgginawaan dé g6 sikiyu, su agad manté ki 6 maté
ki, di ki g6 padiyaé. 4Dakal t6 kasarig ku dkniyu, asta dgpadadurungan
ku g6 sikiyu. Igpabdkkar k6 g6 kanak. Agad dgkahirapan ké, asal tuuwa
idayawan.

5T6 igdunggt ké dini ta Macedonia, anda ké g6 paginawa, su
marapung t6 mga kahirapan dé. Duwan mga duma na igapul dknami,
asta duwan tana kat6 pusung dé. 6 Asal 4gpabdkkar g6 t6 Manama kato
mga dgkaranu, asta t6 g6 t0 igimu din para daknami ukit katé kadunggu
i Tito dini 4&knami. 7Idayawan ké su igdunggu sikandin, asal idayawan
ké pagsik su igulitan ké ikandin na igpabakkar yu sikandin. Igulitanna
ikandin na 4gkabugaan ké kanak, agkaranu ké tingéd katé inému, asta
duwén kakalyag yu na dumapit kanak. Purisu tuuwa gé dgkadayawan
adknganni.

8 Agad ikaparanuwa dkniyu ukit katé sulat ku dangngan, asal &nda a
rakkad na igsulatta. Tun ta katigkané, bannal na igrdkkadda su is6ddéran
ku na iranu ké agad dégé dad. 9 Agkadayawanna 4nna su iranu ko,
asal su ukit katdé ranu yu igrakkad ko asta ipalin t6 agkémun yu. T
g6 to ranu na agkadigarran ka Manama. Purisu anda ké kadatti ukit
dknami. 10Kakalyag ka Manama na maranu t6 manubu asta rumakkad
tingdd kat6 sala din ébé matabbus. T6 g6 t6 ndngnga ranu na anda
karakkaddan. Asal t6 maranu na di rumékkad ka mga sala din, dungguan
sikandin ka supak na 4nda dgtamanan. 11Pandmdam yu t6 inému kato
Manama ukit katé ranu yu. Duwan dén g6 kakalyag yu na paséddoér
dknami na ipalin t6 linumuwan yu. Is6ké ké g6 tingéd katé manubti na
iglumu kato sala, asta imaddangan ké agé supakan ké! Kakalyag yu gb na
pasabbadé ki puman! Igsupakan yu g6 t6 iglumu ka sala, asta igpakita yu
na nangnga goé to iglumu yu tingéd kani!

i 6:17 Isaias 52:11; Ezequias 20:34 1 6:18 2 Samuel 7:14.

12Purisu t6 igsulatta dkniyu dadngngan, 4nna dad para kat6 iglumu
ka madat asta d&nna dad para kato iglumuwan ka madat, asal kakalyag
ku na pakitanan ka Manama akniyu na dakal g6 t6 ginawa yu aknami.
13Purisu igmabakkar ké ukit dkniyu.

T6 igkita dé t0 dayo¢ i Tito, tuu ké pa igmabakkar su madigar to
katanggap yu kandin. 14Déangngan t6 igulit ku ki Tito, igdurung ku
sikiyu, asta d&nda a kayyai, su bannal t6 langun na igulit dé dkniyu, asta
igpakita yu g6 na bannal t6 igulit dé ki Tito tingéd dkniyu. 15 Aknganni
atin ka agkapanamdamman i Tito t0 ting6d katd kabannal yu kato
igkagi din asta kato katanggap yu kandin agad dgkaméaddangan ko,
agkadugangan pa g6 t6 kaginawa din dkniyu. 16 Agkadayawanna su
agkasarigan ku go sikiyu.

Kapatabangé katd mga agpampamaké

8 1Na, mga kataladi, kakalyag ku na ulitdn ku dkniyu ka andin

t6 iglumu katé Manama para katdé mga dgpampamaké tun ta
Macedonia ukit katé ginawa din kandan. 2 Agad marapung t6 kahirapan
na igdunggt tun kandan asta tuu dan dgkayu-ayuan, asal dakal gé to
igbaggé dan tingdd katd dayé dan. 3Makdlitta dkniyu na t6 igbdggé
dan anna dad t6 dgkagaga dan asal sobra pa katé agkagaga dan, su t6
g6 to kandan kakalyag. 4Igpédu-édu dan g6 dknami éb6 mému dan
pagsik makabéggé katod tabang dan tun ta mga sakup ka Manama na
4gkahirapan tun ta Jerusalem. 5 Tuu madigér, su t6 igbaggé dan sobra pa
ka tandingén katé gimanan dé, su igbdggé dan pa t6 kandan sarili tun ta
Aglangngagén asta tun dknami, su to go t6 kakalyag ka Manama kandan.
6Su dakal t6 igbaggé dan, igpédu-édu ké ki Tito na luméndd sikandin
tun dkniyu éb6 panayunén din t6 igtigkanayan din asta tumanén yu to
kalimud kat6 tabang yu para katdé mga agkahirapan tun ta Jerusalem.
7Sikiyu na mga taga Corinto t6 tuu dgkabantug, su tuu ké agsarig katd
Manama, mapandé ké adgtinurt, marapung g6 t6 isdddéran yu, maléggod
ké dgbannal kat6 Manama, asta dakal t6 ginawa yu daknami. Purisu
kakalyag dé na pakitanan yu pagsik na dgkabantug ké gé tingéd katd
kabaggé yu kat6 tuu dakal.

8 Agad mal6ggdd t6 mga duma dgbaggé, dnda ku sikiyu piriti na
maggé, asal ukit katdé kabaggé yu, kaséddéran na duwéan gé bannal
ginawa yu. 9Yaké yu dgkalingawi t6 dakal ginawa katd Aglangngagéan
ta na si Jesu-Cristo. T6 k6ddo din tun ta langit, agad sikandin t6 tigatun
katd langun, asal su dakal t6 ginawa din &knita, igtananan din t6 langun
asta igpamanubt sikandin éb6 ukit kat6 katanan din kat6 langun, sikita
t6 makatanggap kat6 langun.

10Na, ni gé t6 kagin ku akniyu. Madigar ka tumanén yu t6 igtigkanayan
yu t6 iglabé &mmé. Sikiyu g6 td tagna na igplano na tumabang, asta sikiyu

pagsik t6 tagna na igbaggé. 11 Dangngan maldggdd ké agbaggé. Purisu
panayun yud ni igtigkanayan yu sippang ka matuman. Madigér ka baggén
yu td dgkagaga yu. 12 Atin ka maléggdd ké agbaggé, tanggapan katé Manama
t6 baggén yu, su di ké ikandin piritdn na méaggé katd dnda tun dkniyu.

13 Anna kakalyag ku na kahirapan ké asta mému kaduwénnan to
mga baggayan yu, asal kakalyag ku na magunawa t6 k6ddé yu langun.
14 Aknganni madigar t6 kéddd yu asta makatabang ké kandan. Atin
ka duwén all6 na madigéar t6 kandan k6ddo asta sikiyu t6 kahirapan,
sikandan t6 mému tumabang dkniyu. Ukit kani, patabangé k6 ébo anda
palang kakulangan. 15Ma kat6 kagi ka Manama na igsulat,

“T6 iglimud ka dakal, &nda kasobrayi,
asta to iglimud ka délak, &nda kakulangi.”*

Si Tito asta mga kadumaan din

16 Agpasalamatta tun ta Manama su sikandin to igh4aggé ki Tito kato
dakal ginawa akniyu iring kat6é ginawa dé akniyu. 17T6 igpédu-édu ké
ki Tito na luméndd sikandin tun dkniyu, ignunug sikandin, su duwéan
déan g6 kakalyag din na madun diyan dkniyu. 18 Patdkkassan dé kandin
t6 kataladi na 4gdurungan katd langun dgpampamaké tun ta duma mga
lunsud tingéd kato koélit-6lit din katd Madigar Gulitan. 19Sikandin gé t6
igsalin kat6 langun agpampamaké tun ta duma mga banuwa éb6é makkas
dknami kat6 kapid dé kani tabang tun ta Jerusalem. Ukit kani lumun
dé, madurung t6 Aglangngagan asta makita na maléggéd ké tumabang.
20 Atin ka patédkkéssé ké madun, anda palang makabuyas dknami tingéd
katd kapid dé kato dakal tabang. 21Kakalyag dé na matullid t6 lumun dé
tun ta saruwan ka Manama, asta tun pagsik ta mga manubu.

22Duwan pod go sabbad kataladi na patakkassan dé kandan. Ikapira dé
kinnami ni manubti ni tun ta &ssa-assa kapokit, asta iséddéran dé na duwan
g6 kakalyag din na tumabang akniyu. Aknganni tuu g6 maléggéd sikandin
na tumabang su dakal t6 kasarig din dkniyu. 23 Tingdd ki Tito, sikandin t6
kadumaan ku na agtabang akniyu. Tingéd kani duwa kataladi na makkés
kandin, sikandan t6 igpapid katé mga dgpampamaké tikud tun ta duma mga
banuwa. Agpabantugan si Cristo ukit katd dglumun dan. 24Purisu madigar ka
pakitanan yu t6 ginawa yu kandan ébo kaséddéran katé mga agpampamaké
tun ta duma mga banuwa na bannal g6 t6 kadurung dé akniyu.

Tabang para katé mga agpampamaké

1Di dan kailangan na sumulatta puman tingdd kat6 tabang para
katé mga sakup ka Manama tun ta Jerusalem, 2su isédddran

k 8:15 Exodo 16:18. Igsulat ni tingéd katd mga rubbad i Israel sayyan na iglimud katd
mana.

ku na maléggdd ké g6 tumabang. Igdurung ku sikiyu tun ta mga
dgpampamaké na taga Macedonia, su igulitta kandan na sikiyu dutun
ta Grecia t6 ikatagana dan na tumabang tikud pa tun ta iglabé Ammé.
T6 ikadinag dan tingdd kat6 kakalyag yu, t6 pusung katé karapungan
dan ikallang g6 na maggé. 3Purisu pénan ku tun dkniyu si Tito asta to6
mga duma kataladi éb6 matuman t6 igpadadurung dé tingéd akniyu
su igulit ku kandan na ikatagana kéd. 4Atin ka duwan mga taga
Macedonia na makkas kanak tun akniyu, asta atin ka kitanan dan
na dnda ko6 pa kanné ikatagana kat6 tabang yu, kayyaan ké, asta tuu
ké pa kayyaan ka di matuman t6 kalimud katd baggén yu. 5Purisu
igpanamddmma na madigar ka pénan ku si Tito asta t6 mga duma
kataladi tun dkniyu ébo6 ka diya pa dumunggli, malimud dan g6 to
tabang na igtand6 yu. Kakalyag ku na maléggéd k6 maggé, anna su
ipirit ké.

6Panamdam yu ni. T6 kabaggé ta iring katé kapardmmas. Atin ka
délak dad t6 banni na pardmmasan, délak dad pagsik t6 makéattu. Asal
ka dakal t6 banni na pardmmasan, dakal pagsik t6 makattu. 7Kailangan
sumalin t6 tagsabbad-sabbad dkniyu ka dndin t6 baggén yu tikud
tun ta pusung yu. Di mému ka dgduwa-duwa ké maggé 6 su ipirit ko,
su dgginawaan ka Manama t6 mga manubli na duwan day6 dan na
agbaggé. 8 Atin ka maloggdd ko dgbéaggé, baggén g6 ka Manama dkniyu
to dgkailanganan yu, asta duwan pa sobra kat6 dgkailanganan yu ébd
makatabang ké katé duma mga manubti. 9Ma katé kagi ka Manama na
igsulat,

“Mabasa sikandin 4gbaggé tun ta mga agkayu-ayuan.
Di 4gkalingawan ni madigar linumuwan din.”!

10T Manama na agbaggé katd banni asta katé6 mga buuy tun ta
taralumu ka tana, sikandin pagsik t6 maggé dkniyu ka sobra pa
katd agkailanganan yu ébo tuu pa dakal t6 tabang yu katé duma
mga agkahirapan. 11 Tabangan k6 gé ka Manama ébo inalayun ko
makatabang kat6é duma. Atin ka piddan dé t6 baggén yu tun ta mga
ihirapan tun ta Jerusalem, marapung t6 makapasalamat tun ta Manama
tingdd kat6 tabang yu kandan. 12 Ukit kani baggén yu, &nna dad
katabangan t6 mga sakup ka Manama na ihirapan, asal ukit pagsik kani
marapung té pasalamat tun ta Manama. 13Ukit kani madigar lumu yu,
4dgpaséddor ko na igpamaké ké katé Madigar Gulitan tingdd ki Cristo
asta agtumandan yu to kakalyag din. Purisu mabantug asta madurung t6
Manama ukit katé tabang yu kandan asta kato langun. 14Dumasal dan
para akniyu su dakal t6 ginawa dan tingéd kato di agkatappangngan
tabang ka Manama tun kandan ukit dkniyu. 15Mdla pa ka pasalamat ki

19:9 Salmo 112:9

katé Manama tingéd kato tuu madigar gasa din aknita.™ Anda niangnga
kagi ting6d katdé kadigarran kani gasa din, su tuu g6 madigéar!

Taba i Pablo tun ta mga igbuyas kandin

1 O 1Duwan kun tun dkniyu na igkagi na sakan si Pablo t6 talon
ka diyanna dkniyu, asal maganiya dad kun ka agsulatta dkniyu

tikud tun ta madiyt! Agpédu-éduwa akniyu ukit katd kédu i Cristo.
2Yaké agpirit kanak na pakita a kato kaganiyan ku ka dumunggu a
diyan dkniyu. Duwan mga manubtl diyan dkniyu na kéman dan ka iring
katd 4nna mga sakup ka Manama t6 agkémun dé. Atin ka dumunggt a
diyan, pakitanan ku g6 kandan na anna a matalé. 3 Agad mga manubu
ké, asal ka atuwan dé t6 madat, di ké agsarig katé6 dknami kabakkarran.
4T6 mga laniban na dggamitan dé anna iring katé mga laniban ka gira
nit banuwa, asal duwan g6 matulus mga laniban na igbaggé ka Manama
dknami ébo dadattan dé t6 madat mga lumu katd usig dé na si Maibuyan.
5T6 g6 t6 gamitan dé ébo talun dé t6 langun katé agpangkagin katé mga
agpallayat-layat asta agsuwé tikud tun ta kabannalan, t6 pakadalang
katd kaséddéran dan ting6éd katdé Manama. Palindn dé t6 pandmdam
dan na 4nna nangnga éb6 mannal dan ki Cristo. 6 Atin ka kitandn dé na
agbannal kdd, supakan dé t6 mga di agbannal.

7Panamdam yu ni kabannalan. Atin ka duwan agkagi na sakup
sikandin i Cristo, kailangan di din kalingawan na mga sakup ké pagsik i
Cristo. 8 Agad kumagiya puman na agsuguannan ké katd Aglangngagan,
asal diya kayyaan, su igpapid ké ikandin 4nna éb6 dadattan t6 kapamaké
yu, asal éb6 imun na masarig t6 kapamaké yu. 9Yaké dgpandmdam na
4glimaddangén ku sikiyu ukit katé mga sulat ku dkniyu. 10Su duwén
diyan dkniyu na dgkagi na maganiya dad tun ta mga sulat ku, asal ka
agtubangnga, Agmalémétta asta &nda agpulusan katdé mga dgkagin ku.
11Kailangan makas6ddoér t6 mga dgkagi kani na agad andin t6 dgkagin dé
tun ta sulat, t6 g6 t6 tumanan dé ka diyan kéd akniyu.

12Di ké malyag na tandingan t0 sarili dé katé duma mga taratinurt
diyan na agpadadurung katé kandan sarili. Anna ndngnga t6 panamdam
dan, su agpatandingé dan dad kato sarili dan tingéd katd linumuwan
dan. 13 Asal di ké dgpadadurung tingéd katd dnda palumuwi katd
Manama dknami. Agpadadurung ké dad tingéd kat6 igpalumu katd
Manama aknami, asta apil ni 4glumun dé diyan akniyu. 14 Atin ka 4nda
ké sadun diyan dkniyu, t6 agkagin dé mému sobra pa katd kabannalan
tingdd ka kapapid ka Manama dknami. Asal t6 kabannalan, sikami t6
tagna igsadun diyan &dkniyu ébo ulitdn dé t6 Madigar Gulitan ting6d

m 9:15 T6 tuu madigér gasa ka Manama &knita, t6 gé si Jesus na igpapid din ébé matébbus
ki.

ki Cristo. 15Di ké dgpadadurung tingéd katd linumuwan ka duma
manubtll tun ta &nda dé saduni. Asal giman ké na imun na masarig pa
t6 kapamaké yu, asta marapung pa t0 malumu dé diyan akniyu. 16 Atin
ka matuman yan, mému ké mulit-ulit katé Madigar Gulitan tun ta duma
mga banuwa na madiyl pa tun dkniyu na 4nda gé palang duma na mulit-
ulit. Purisu &nda palang makapadadurung na inatunén dé t6 linumuwan
katé duma. 17Su ma kato kagi ka Manama,

“T6 malyag padadurung,

kailangan padadurungan din t6 igimu katoé Aglangngagan.”™

18T6 makabéggé katd dayé tun ta Aglangngagan anna to d4gdurung katd
sarili din, asal t6 manubii na durungan katd Aglangngagan.

Si Pablo asta t6 ma kagi mga apostoles

1 1 1Na, tingdd kani kagin ku, atin ka panAmddmman yu na
adgkanguldgga, méla pa ka pallayatén yu to ginawa yu kanak!

2 Agginawaan ku sikiyu iring katd kaginawa ka Manama &kniyu, su
igpakasal ko tun ki Cristo iring katé malinis daraga na igtagana ébo
pakasal kato bana din. 3 Asal 4gkamaddanganna ag6 mapid ké, iring ki
Eva na inapid katd bulalén na appuy. Agkamaddanganna agé tananan
yu t6 bannal ginawa yu tun ki Cristo. 4 Agkatanaanna gé su agad 4ssa
t6 agtinuruan katdé duma mga taratinurti na 4gsadun tun dkniyu tingéd
ki Jesus na &nna magunawa kat6 igulit-ulit dé dkniyu, asal 4gtanggapan
yu sikandan. Agad assa t6 agtinuruan dan ting6d kato espiritu na anna
magunawa katd Ugis Espiritu na itanggap yu, agad assa to gulit-ulitdn
dan na 4nna magunawa katé Madigar Gulitdn na igbdnnal yu dangngan,
asal agtanggapan yu.

5Tun ta panamdam ku, &nna a tun ta katapuriyan ka tandingéan kato
mga ma kagi mapandé mga apostoles. 6 Agad diya tuu katig gulit-ulit, asal
duwén g6 kakatigan ku na makaséddérra katé kabannalan. Iséddéran yu
na bannal t6 langun na agtinuruan dé, su ikapira kéd gé ikakita.

7T6 kolit-6lit ku katé Madigar Gulitdn na tikud tun ta Manama, dnda a
patandan dkniyu. Sala ku basi t6 kapabbaba ku ébé6 mému ké mallayat?
8Réggun iglumuwa diyan dkniyu, t6 mga dgpampamaké tun ta duma
mga banuwa t0 igbaggé katd mga dgkailanganan ku. Iring na igtakawan
ku sikandan éb6 tabangan ku g6 sikiyu. 9T6 k6ddoé ku diyan ékniyu,
agad inandaanna katd mga dgkailanganan ku, asal 4nda a g6 pamuyu ka
tabang tun akniyu. T6 mga kataladi na igdunggt tikud tun ta Macedonia,
to g6 t6 igpid katd mga dgkailanganan ku. Anda ku g6 sikiyu pamuyui
ka gasto ku, asta diya g6 mamuyt. 10Su si Cristo dini kanak, bannal
g6 ni kagin ku dkniyu. Agad dnda t6 sadunan ku tun ta kaluwagan ka

n 10:17 Jeremias 9:24

probinsya ka Grecia, inalayun ku tumandén ni igkagi ku na 4nda palang
dgpamuyuan ku ka tabang. 11 Agad di ku sikiyu pamuyuan ka tabang,
asal yaké agpandmdam na dnda ginawa ku dkniyu, su iséddéran ka
Manama na dgginawaan ku g6 sikiyu!

12Manayunna gé tumuman kani na diya mamuyt ka tabang tikud tun
adkniyu ébo t6 mga ma kagi apostoles di makakagi na t6 linumuwan dan
magunawa kat6é dknami linumuwan. 13 Agad dgkagi dan na sikandan
t6 apostoles, asal bulalén dan, 4glimbung dan dkniyu ting6d kato
4dglumun dan, asta ma kagi sikandan apostoles i Cristo. 14 Asal di ki
kasaldbbuan kani, su agad si Maibuyan giring-iring ka bénnéng kat6
bénnal panaligan ka Manama. 15Purisu di ki pagsik kasalabbuan kato
mga sakup i Maibuyan na ma kagi madigar t6 linumuwan dan. Asal tun
ta katapuriyan, supakan dan tingéd katé madat mga linumuwan dan.

Mga kahirapan na indkitan i Pablo

16 Kumagiya puman na yaké agpandmdam na dgkanguldgga. Asal
agad dgpanamdam ké na dgkangulagga, pamindg ko kanak su duwéan
délak padadurungan ku. 17Atin ka padadurungnga kat6 sarili ku, &nna
tikud tun ta Aglangngagén t6 kagin ku, asal iringnga na agkangulag.

18 Su duwén diyan dkniyu na dgpadadurung tingéd katd linumuwan

dan, padadurungnga pagsik. 12Su 4gpandmdam ké na mapandé ko,
agpaminag ko katé mga agkangulag! 20 Mému g6 dkniyu agad imun ké
ikandan na mga allang, agad agkangén dan t6 mga kaduwéannan yu,
agad aglimbungan ké ikandan, agad dgpallayat-layat dan tun dkniyu asta
agsampal dan akniyu. Agad iring kani t6 aglumun dan, asal igpabaya yu
dad gé sikandan. 21 Kayyaan ké ka makéring ké kandan!

Atin ka padadurung dan, padadurungnga pagsik, agad iringnga na
adgkanguldg. 22 Atin ka mga Judio® sikandan, Judiowa g6 pagsik. Atin
ka mga sakup dan katd grupo ka Israel, sakuppa g6 pagsik. Atin ka mga
rubbad dan i Abraham, rubbadda gé pagsik. 23 Atin ka sikandan t6 mga
apostoles i Cristo, tuuwa pa bannal na apostoles ka tandingan kandan.
Is6dddran ku na iringnga na dgkanguldg su dgpadadurungnga, asal to
kabannalan, tuu pa marapung t6 mga linumuwan ku, maragga goé igpriso,
di agkéyap t6 kalagpas kanak, asta maragga g6 dgmatayan ka tandingan
kandan. 24Tkalima a lagpéssi katé unawa ku na mga Judio ka tallu
pulti siy6 (39) kada kalagpas kanak. 25Tkatalluwa bunali katd mga taga
Roma. Tkasadbbadda timbagi ka mga Judio ka batu éb6 matéya. Ikatallu
ilannad t6 barko na igsakayan ku, asta ikasabbadda igkap6-kap6 tun ta
lawud daldm ka sédbbad dukilam asta sdbbad &llé. 26 Marapung t6 mga
kahirapan ku su igpanéwa tun ta assa-dssa mga banuwa. Makamaddang

0 11:22 Judio, 6 Hebreo.

t6 mga wayig na igtalipag ku. Makamaddang t6 mga tulisan.
Makamaddang t6 mga unawa ku na Judio asta t6 mga dnna Judio.
Makamaéaddang t6 tun ta mga lunsud, t6 tun ta disyerto, asta to tun ta
dagat. Makamaddang t6 mga ma kagi mga kataladi. 27Tkatiissa ka ballé
ku, ihirapanna asta ipuléwa tingéd katdé mahirap lumu ku. Iballusanna,
itdkkanganna, marag dnda dgkakan ku, asta inékitan ku t6 kaganno,
su ikulanganna ka gumpakéan ku. 28 Duwéan pagsik assa kahirapan ku
su tukid ka &ll6 agkatanaanna ting6d kat6 langun 4gpampamaké tun
ta 4ssa-assa simbaan. 29 Atin ka duwan malémét tun ta kapamaké din,
agriyuwa kato kalémétan din. Atin ka duwan mapid tun ta sala, tuuwa
g6 agkaranu.

30 Atin ka kailangan na padadurungnga, kakalyag ku na padadurungén
ku dad t6 mga kalémétan ku. 31 Anda a bulalé asta ikas6ddér t6 Manama
na Amma kat6 Aglangngagan na si Jesus. M6la pa ka d4gdurungan
sikandin ka d&nda dgtamanén. 32T diyanna pa ta lunsud ka Damasco,
igpabangananna katd gobernador na sakup i Hari Aretas tun ta mga
sallat kat6 lunsud éb6 d&mmattdnna pad. 33 Asal igdaldmma tun ta dakal
basket asta igtuntunna tikud tun ta bentana tun ta mallayat koral na
iglibut kat6 lunsud. Purisu ikapalaguyya goé.

Igpakita t6 Manama ki Pablo

1 2 1Tkas6ddérra na anda dgpulusan ka padadurungnga tingéd kato
sarili ku, asal ipiritta gé. Ulitdn kud dkniyu t6 mga igpakita asta

igpas6ddor katd Aglangngagan kanak. 2-3Na, mga sapulil appat (14) dan
ammé t6 iglabé, igpidda? tun datas ta langit na goddéan ka Manama.
Taman dad ka lawa ku 6 espiritu ku dad t6 inapid dutun. Manama dad
t6 ikas6ddér. 4 Asal iséddoran ku na igpidda tun datas ta langit, asta
duwén mga kasaldbbuan kagi na idinag ku na di ku mému ulitédn. 5 Agad
mému ka padadurungnga tingdd kato igpakita kato Manama kanak,
asal diya padadurung, su padadurungan ku dad t6 mga kalémétan ku.
6 Agad padadurungnga ting6d katé mga indkitan ku, asal diya méring na
agkanguldg, su mulitta dad g6 kat6é kabannalan. Asal diya padadurung
ébo t6 panamdam ka mga duma tingdd kanak di mému sumobra pa katd
kabannalan. Kakalyag ku na t6 pandmdam dan magunawa kat6 dglumun
ku na igkita dan asta agtinurudn ku na igdinag dan.

7Kakalyag ka Manama na diya padadurung ting6d kato kasalabbuan
na igpakita din kanak. Purisu mému kandin ka baggayanna i Maibuyan
katd bogok na iring na dugi tun ta lawa ku na di makangé ébo diya g6

P 12:2 Agad iggamit to kagi “Igpidda,” tun ta bersikulo 2 sippang ka bersikulo 6, anda uliti
i Pablo na sikandin t6 igpid, asal igsulat din na “Duwén sabbad sakup i Cristo na igpid.”
Tun ta bersikulo 7, matayy6 t6 igsulat din na sikandin t6 igpid.

padadurung. 81katalluwa igpamuyi tun ta Aglangngagan na kangén din
ni bogodk tikud kanak. 9Asal &nda din kangayi. Igkagi baling sikandin
kanak, “Nangnga g6 to tabang ku dknikd, su makita gé t6 katulusan ku
tun ta kaldémétan nu.” Purisu d4gkadayawanna g6 agpadadurung tingéd
kat6 mga kalémétan ku ébd makita na dini kanak t6 katulusan i Cristo.
10 Purisu aknganni 4gkadayawanna tingdd kat6 mga kalémétan ku,

su agad 6rom-6rémanna, agad kahirapanna, agad irrayatanna, agad
dadattanna, asal kadayawan si Cristo kanak. Atin ka 4gmalémétta,
4dgpabdkkérranna i Cristo.

Dakal ginawa i Pablo kat6é mga taga Corinto

1 ]gpiritta ikiyu na padadurung iring katoé agkangulag! Tuu pa madigar
ka sikiyu pad t6 dumurung kanak. Agad iring na 4nda agpulusan kanak,
asal is6dddran ku na anna a tun ta katapuriyan ka tandingan katdé mga
ma kagi mapandé apostoles. 12T6 diyanna pa akniyu, makapira a g6
igpakita dkniyu na bannalla gé apostoles na igpapid katd6 Manama,
su mallayat t6 ginawa ku dkniyu réggun na igimu ku t6 madigar mga
kasalabbuan. 13Sabbad dad t6 igimu ku tun ta mga d4gpampamaké tun
ta duma mga banuwa na dnda ku gé imuwi diyan dkniyu, su 4nda a
pamuyl ka tabang tikud tun dkniyu. Atin ka ikasala a dkniyu ukit kani,
pasinsiyayiya dad!

14Tkatagana ad na madun diyan dkniyu asta mému ni na makatéallu
déan. Asal diya pa g6 mamuyt ka tabang tikud tun dkniyu, su &nna man
salapi yu t6 d4gdantulén ku, asal t6 dakal ginawa yu kanak. Iring k6 na
mga gabata ku, asta &nna mga gabata t6 agd6ppon katé &mma asta inna
dan, asal &mma asta inna t6 4gdéppon katé kandan mga gabata. 15Purisu
kadayawanna gé ka makabaggéya akniyu kato sarili ku asta kat6é langun
dini kanak éb6 makatabangnga akniyu. Agad dakal g6 t6 ginawa ku
akniyu, asal iring na délak dad t6 dkniyu ginawa kanak!

16 Agad is6éddéran yu na dnda palang igpamuyt ku tikud tun dkniyu,
asal duwan kun agkagi na iglukuwa asta iglimbungnga dkniyu. 17T6
igpasadun ku t6 mga manubt tun dkniyu, &nda k6 g6 limbungi ikandan.
18 Agad igpasadun ku tun dkniyu si Tito na igtdkkassan kato sdbbad
kataladi, asal &nda k6 g6 lukuwi i Tito. Magunawa t6 agkémun dé si Tito,
asta magunawa t6 dgdantulan dé.

19Kéman yu ka dgkagi ké kani langun ébo sikiyu t6 makas6ddoér na
nangnga t6 linumuwan dé. Asal 4nna ni t6 d4gdantulan dé. Agkagi ké
kani langun tun ta saruwan ka Manama, su sikami t6 mga dgsugudnnan
i Cristo. Aglumun dé t6 langun ébé imun masarig to6 kapamaké yu na
adgginawaan dé. 20Itanaanna agé ka dumunggu a diyan akniyu, diya
kadayawan tingéd katd aglumun yu, asta di ké kadayawan ting6d kato
lumun ku akniyu. Itanaanna agé kitanadn ku na agpapulé ko, agpasabué

ko, dgpasokéwé ko, dgpalaggaddé ko, agpadatté ko, agpaséléké ko,
agpallayat-layat ko, asta 4gpasamuké ko. 21Itanaanna ag6 ka dumunggu a
puman diyan akniyu, kayyaanna tun ta saruwan ka Manama tingéd kato
madat na aglumun yu. Maranuwa goé tingéd katé marapung tun akniyu
na anda rdkkad katé mga sala na iglumu dan dangngan, asal inalayun
adgtuman dan kat6 madat kakalyag ka lawa, 4glayuk katé &nna kandan
sawa 6 duma, asta tuu malyag dglumu katé mga makayayya.

Katapuriyan mga panalan

1 3 1Ni g6 t6 ikatallu kasadun ku diyan dkniyu. Tumanén ku to
kagi ka Manama na igsulat na kailangan duwan duwa 6 tallu

testigos.?
2T6 ikaduwa kasadun ku diyan dkniyu, igkagiyan ku t6 mga iglumu
ka sala dangngan na supakan ku sikandan. Agad madiyu ad diyan
akniyu, asal kagiyan kud puman sikandan asta t6 langun duma na atin
ka luménédda diyan dkniyu, anda gé tun dkniyu na makaluwa katd
kadisiplina ku, 3su pakitanidn ku dkniyu na dgkagi si Cristo ukit kanak.
Anna malémét t6 kadisiplina din dkniyu, su matulus g6 sikandin. 4Agad
iring na malémét si Cristo su igpansalan t6 lawa din tun ta krus asta
inaté, asal aknganni manté g6 sikandin ukit kat6 katulusan ka Manama.
Sikami pagsik, agad malémét ké iring ki Cristo, asal su igpasabbad ké tun
kandin, kitanan yu na duwéan katulusan ka Manama dini dknami.

5Sallag yu t0 dkniyu sarili ka bannal t6 kapamaké yu ki Cristo. Atin
ka g6ddo si Jesu-Cristo diyan dkniyu, kaséddéran yu na bannal ké
na mga dgpampamaké! 6 Kakalyag ku na makaséddér ké na sikami to
bannal na mga apostoles i Cristo. 7Agdasal ké tun ta Manama ting6d
akniyu ébé anda g6 palang madat na aglumun yu. Agdasal ké kani 4nna
ébo pakitanidn na duwan igpulus kat6 iglumu dé diyan dkniyu, asal
kakalyag dé na madigéar g6 t6 d4glumun yu agad di ké matanggap na mga
apostoles i Cristo. 8Di mému ka atuwan dé t6 kabannalan, asal kailangan
pénagpattan dé gé to6 kabannalan. 9 Atin ka masarig t6 kapamaké yu,
kadayawan ké agad iring na duwan kalémétan dé su dnda kailangan
disiplinan dé. Agdasal ké tun ta Manama na manayun ké g6 kumasarig.
10R6ggun diya pa madun diyan &kniyu, igsulatta kani éb6é ka dumunggt
a, 4nda dan kailangan disiplinan ku. Igpapidda katé Aglangngagan 4nna
ébo dadattan ku sikiyu, asal éb6 imun na masarig t6 kapamaké yu.

11Na, mga kataladi, ni g6 t6 d4gtamanan kani sulat ku dkniyu. Piyai
yu to6 agkémun yu. Tuman yu t6 igsulat ku dkniyu. Pasabbadé ko tun ta
ginawa. Odd6 ko tun ta kasunayan. Atin ka lumun yu ni, dumaan ké katd
Manama na agtikudan kat6é ginawa asta kasunayan.

4 13:1 Ahaén t6 Deuteronomio 19:15

12 Atin ka malimud ké mangadap, kailangan papangumustaé ké. 13 To
langun sakup ka Manama kannun agpangumusta akniyu.

14Mo6la pa ka tabangan t6 langun yu katé Aglangngagan na si
Jesu-Cristo, asta ginawaan k6 katé Manama, asta baggayan ké kato
kapasébbadé ka pusung tikud tun ta Ugis Espiritu.

